
1. ՆԵՐԱԾԱԿԱՆ ՄԱՍ
	Հաշվեքննության հիմքը

	ՀՀ հաշվեքննիչ պալատի 2023 թվականի ապրիլի 25-ի թիվ 47-Ա որոշում։


	Հաշվեքննության օբյեկտը

	ՀՀ առողջապահության նախարարություն։


	Հաշվեքննության առարկան

	2023 թվականի պետական բյուջեի երեք ամիսների մուտքերի ձևավորման և ելքերի իրականացման կանոնակարգված գործունեություն։


	Հաշվեքննության չափանիշները

	«Բնակչության բժշկական օգնության և սպասարկման մասին» ՀՀ օրենք, «ՀՀ բյուջետային համակարգի մասին» ՀՀ օրենք, «Գանձապետական համակարգի մասին» ՀՀ օրենք, «Հանրային հատվածի կազմակերպությունների հաշվապահական հաշվառման մասին» ՀՀ օրենք, ՀՀ կառավարության 2004 թվականի մարտի 4-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» թիվ 318-Ն որոշում, ՀՀ կառավարության 2022 թվականի դեկտեմբերի 29-ի «ՀՀ 2023 թվականի պետական բյուջեի կատարումն ապահովող միջոցառումների մասին» թիվ 2111-Ն որոշում, ՀՀ կառավարության 2018 թվականի հունիսի 11-ի «Հայաստանի Հանրապետության առողջապահության նախարարության կանոնադրությունը հաստատելու մասին» թիվ 728-Լ որոշում, ՀՀ ֆինանսների նախարարի 2019թ. մարտի 13-ի թիվ 254-Ն հրաման և այլ իրավական ակտեր:

	
Հաշվեքննությունն 
ընդգրկող ժամանակաշրջանը

	
2023 թվականի հունվարի 1-ից 2023 թվականի մարտի 31-ը ներառյալ։

	Հաշվեքննության կատարման ժամկետը
	2023 թվականի մայիսի 2-ից 2023 թվականի հուլիսի 31-ը ներառյալ: 

	
	

	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության գործող մեթոդաբանությունների համաձայն: 

Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում,  դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։ 

	
	

	Հաշվեքննությունն իրականացրած կառուցվածքային 
ստորաբաժանում
	Հաշվեքննությունն իրականացվել է ՀՀ հաշվեքննիչ պալատի առաջին վարչության կողմից, որի աշխատանքները համակարգում է ՀՀ հաշվեքննիչ պալատի անդամ Արմեն Գևորգյանը։




2. Հապավումների ցանկ
ՀՀ                                             Հայաստանի Հանրապետություն
ՀՊ                                            ՀՀ հաշվեքննիչ պալատ
ԱՆ                                            ՀՀ առողջապահության նախարարութուն
ՊԱԳ                                         Պետական առողջապահական գործակալություն
ԱԱՊ                                          Առողջության առաջնային պահպանում
ԱՐՄԵԴ                                      Առողջապահական էլեկտրոնային համակարգ 


3. ԱՄՓՈՓԱԳԻՐ
ՀՀ 2023 թվականի պետական բյուջեի երեք ամիսներում ԱՆ մուտքերի ձևավորման և ելքերի իրականացման կանոնակարգված գործունեության նկատմամբ հաշվեքննության ընդգրկման ժամանակահատվածում ուշադրության արժանի են համարվել հետևյալ հիմնական փաստերը. 
1. Պետության կողմից երաշխավորված անվճար և արտոնյալ պայմաններով բժշկական օգնության ու սպասարկման ծառայությունների գներ՝
1.1 չի գործել ծառայությունների գնագոյացման հանձնաժողովը,
1.2 չեն պահպանվել ծառայությունների գների հաստատման իրավական ակտով սահմանված պահանջները,
արդյունքում՝ ծառայությունները ձեռք են բերվել իրավամեթոդաբանական հիմնավորումներ չունեցող գներով (Մանրամասները ներկայացված են սույն եզրակացության VI բաժնի 6.1-րդ մասում)։ 
2. Պետության կողմից երաշխավորված անվճար և արտոնյալ պայմաններով բժշկական օգնության ու սպասարկման ծառայությունների ձեռքբերման պայմանագրեր՝
2.1 ԱՆ կնքել է 465 պայմանագիր, որոնցից
2.1.1  41-ը փաստացի կնքվել են (վավերացվել են էլեկտրոնային ստորագրությամբ) փետրվարի 2-ից մինչև մայիսի 5-ն ընկած ժամանակահատվածում,
2.1.2 ծառայություն մատուցող կազմակերպության ներկայացուցչի ստորագրությունը բացակայել է 56-ում,
արդյունքում՝ պայմանագրերի ուժի մեջ չլինելու ընթացքում ԱՆ կողմից ընդունվել են պայմանագրերով նախատեսված հաշվետվություններ և դրանց դիմաց կատարվել են վճարումներ (Մանրամասները ներկայացված են սույն եզրակացության VI բաժնի 6.2-րդ մասում)։
2.2 Պետական հիմնարկների և կազմակերպությունների աշխատողների բժշկական օգնության և սպասարկման ծառայությունների ձեռքբերման նպատակով 6 պայմանագրերը կնքվել են 2023 թվականի փետրվարի 27-ին,
արդյունքում՝ Սոցիալական փաթեթի շահառուների բժշկական օգնության և սպասարկման ծառայությունների պայմանագրերը կնքվել են՝ դրա համար  սահմանված վերջնաժամկետից շուրջ երկու ամիս ուշ։ (Մանրամասները ներկայացված են սույն եզրակացության VI բաժնի 6.4-րդ մասում)։
2.3 Մինչամուսնական խորհրդատվության և հետազոտությունների փաթեթ ենթամիջացառման շրջանակում ծառայությունների ձեռքբերման նպատակով ԱՆ կողմից գումարներ չեն նախատեսվել և պայմանագրեր չեն կնքվել,
արդյունքում՝ պայմանագրերի բացակայության պայմաններում կազմակերպությունների կողմից ներկայացվել և ԱՆ ՊԱԳ‑ի կողմից ընդունվել են կատարված աշխատանքների վերաբերյալ հաշվետվություններ (Մանրամասները ներկայացված են սույն եզրակացության VI բաժնի 6.3.1-րդ կետում)։
3. Պետական բյուջեի կատարման հաշվետվություններ.
3.1 Ամբուլատոր-պոլիկլինիկական բժշկական օգնության ծառայություններ միջոցառման
3.1.1 ԱՆ ՊԱԳ կողմից հաստատված հաշվետվությունների ծավալը կազմել է 6,605,451.8 հազ. դրամ,
3.1.2 Ֆինանսների նախարարություն ներկայացված ֆինանսական հաշվետվության համաձայն փաստացի ծախսը կազմել է 6,575,637.2 հազ. դրամ,
արդյունքում՝ 29,814.6 հազ. դրամի չափով հաշվետվություններում խեղաթյուրված են փաստացի ծախսը և կրեդիտորական պարտքերը (Մանրամասները ներկայացված են սույն եզրակացության VII բաժնում)։
 


4 ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ
 Հաշվեքննիչ պալատի մասին» ՀՀ օրենքի 33-րդ հոդվածի 3-րդ մասի 3-րդ և 36-րդ հոդվածի 1-ին մասի 2-րդ կետերի դրույթների համաձայն ՀՀ հաշվեքննիչ պալատի 2023 թվականի հունիսի 9-ի թիվ ՀՊԵ/01/487-2023 գրությամբ հաշվեքննության համար էական նշանակություն ունեցող հարցերի վերաբերյալ հաշվեքննության օբյեկտից պահանջվել են տեղեկություններ և պարզաբանումներ: Հաշվեքննության օբյեկտի պատասխան գրությամբ Հաշվեքննիչ պալատի վերը նշված գրությամբ հայցված 2023 թվականի երեք ամիսների փաստացի ծախսի մասով ներկայացված գումարի անալիտիկ տվյալների վերաբերյալ (ըստ շահառուների (նշելով անձի իդենտիֆիկացիոն համարը, ծառայության մատուցման սկիզբ, ավարտ), կազմակերպությունների,  ծառայությունների ծածկույթի (քառանիշ կոդ) և ծառայության անվանման/տեսակի (յոթանիշ կոդ)) տեղեկատվությունը տրամադրվել է ոչ ամբողջական, թերի, իսկ վճարովի սկզբունքով իրականացված ծառայությունների մասով նույն տեղեկատվությունը չի տրամադրվել՝ նշվելով, որ այն հանդիսանում է առևտրային գաղտնիք:
Այդ տեղեկատվության  բացակայությունը էապես սահմանափակում է ծառայությունների ձեռքբերման պայմանագրերի շրջանակում պետական բյուջեից կատարված վճարումների օրինականության, այդ թվում հնարավոր կրկնակի վճարումների (միևնույն ծառայության դիմաց թե պետական բյուջեից, թե վճարովի հիմունքներով իրականացված վճարումների) բացառման գնահատումը:
Հաշվեքննություն իրականացնելու համար  բավարար համապատասխան տեղեկատվություն ստանալու անհնարինությունը կարող է հանգեցնել պետական բյուջեի կատարման մասին  տարեկան հաշվետվության վերաբերյալ «Հաշվեքննիչ պալատի մասին» ՀՀ օրենքի 27-րդ հոդվածի 2-րդ մասի 2-րդ կետով նախատեսված կարծիքների տեսակներից՝ «Ոչ լիարժեք» կամ «Հրաժարում» եզրահանգում ներկայացնելու ռիսկի:
2023 թվականի ՀՀ պետական բյուջեի երեք ամիսների կատարման հաշվեքննության  արդյունքում որպես ռիսկային խնդիր է դիտարկվել պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գների, ապահովագրական գումարների և ապահովագրավճարների հաշվարկների հետ կապված հարցերը:
Հաշվեքննիչ պալատի 30.06.2023թ. թիվ ՀՊԵ/01/518-2023 գրությամբ ՀՀ առողջապահության նախարարություն է ներկայացվել «Հայաստանի Հանրապետության առողջապահության նախարարությունում 2023 թվականի պետական բյուջեի երեք ամիսների կատարման հաշվեքննության արդյունքերի վերաբերյալ» հաշվեքննության արձանագրությունը, որի վերաբերյալ ԱՆ դիրքորոշումը ստացվել է սույն թվականի հուլիսի 25-ին:

5. ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ 
«Հայաստանի Հանրապետության 2023 թվականի պետական բյուջեի մասին» ՀՀ օրենքի «Առողջապահության» բաժնում առողջապահության նախարարության  ծրագրերի ֆինանսավորման համար տարեկան պլանով նախատեսվել է 140,255,554.70 հազ. դրամ, ճշտված պլանով սահմանվել է 140,301,267.66 հազ. դրամ:
Հաշվետու ժամանակաշրջանի ճշտված պլանը կազմել է 31,162,202.56 հազ. դրամ, դրամարկղային ծախսը՝ 23,818,154.92 հազ. դրամ, փաստացի ծախսը՝ 28,049,299.21 հազ. դրամ: Կատարման տոկոսը ժամանակահատվածի ճշտված պլանի նկատմամբ կազմել է 76.43 տոկոս: Նախարարության ծրագրերի ֆինանսական ցուցանիշները ներկայացված է ստորև:
                                                                                                                                             Հազ. դրամ
	Ծրագրի անվանումը 
	Հաշվետու ժամանակահատվածի պլան
	Հաշվետու ժամանակահատվածի ճշտված պլան
	Փաստ   /դրամարկղային ծախս/
	Փաստացի ծախս

	
	Ընդամենը
	31,141,907.60
	31,162,202.56
	23,818,154.92
	28,049,299.21

	1003
	Հանրային առողջության պահպանում
	3,404,287.80
	3,404,287.80
	1,704,342.56
	559,825.71

	1015
	Սոցիալական փաթեթների ապահովում
	-
	2,100.00
	-
	2,484.00

	1053
	Առողջապահության համակարգի արդիականացման և արդյունավետության բարձրացման ծրագիր
	1,590,332.90
	1,590,332.90
	374,534.90
	539,453.49

	1099
	Առողջության առաջնային պահպանում
	6,313,087.70
	6,313,087.70
	5,428,103.53
	6,681,271.43

	1110
	Այլընտրանքային աշխատանքային ծառայություն
	1,140,00
	1,140.00
	660.00
	960.00

	1126
	Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ
	765,173.20
	779,443.16
	344,165.12
	505,446.87

	1142
	Դատաբժշկական և ախտաբանաանատոմիական ծառայություններ
	99,812.70
	99,812.70
	97,234.00
	125,199.00

	1188
	Դեղապահովում
	1,213,000,00
	1,213,000.00
	254,091.91
	685,754.98

	1191
	Խորհրդատվական, մասնագիտական աջակցություն և հետազոտություններ
	58,800,00
	58,800.00
	34,995.03
	54,075.46

	1200
	Մոր և մանկան առողջության պահպանում
	4,378,541.40
	4,378,541.40
	3,859,233.30
	4,563,998.30

	1201
	Շտապ բժշկական օգնություն
	1,106,467.40
	1,106,467.40
	1,036,993.70
	1,286,717.10

	1202
	Ոչ վարակիչ հիվանդությունների բժշկական օգնության ապահովում
	4,188,230.10
	4,188,230.10
	3,829,490.70
	4,833,301.20

	1207
	Սոցիալապես անապահով և առանձին խմբերի անձանց բժշկական օգնություն
	7,542,338.50
	7,546,263.50
	6,431,879.27
	7,650,749.27

	1208
	Վարակիչ հիվանդությունների կանխարգելման ծրագիր
	480,695.90
	480,695.90
	422,430.90
	560,062.40



Համաձայն ԱՆ 2023 թվականի 1-ին եռամսյակի եկամուտների վերաբերյալ հաշվետվության՝ եկամուտները կազմել են 135,906.46 հազ. դրամ 211,870.00 հազ. դրամ պլանավորվածի դիմաց. կատարման տոկոսը կազմել է 64,15%: Եկամուտների վերաբերյալ ֆինանսական ցուցանիշները ներկայացվում են ստորև
	Խմբի և ենթախմբի անվանումները
	Գումար
	Պլան
	Կատարման տոկոս

	Ընդամենը
	135,906.46
	211,870.00
	64.15

	Պետական տուրքեր, որից
	94,260.18
	211,870.0.0
	44.49

	1
	Անվտանգության բնագավառում լիցենզիաներ տալու համար
	991.93
	80,060.00
	1.24

	2
	Դեղերի, բժշկական սարքերի, առարկաների, գործիք պետական գրանցման համար
	11,065.00
	6,150.00
	

	3
	Առողջապահության բնագավառում լիցենզիա
	78,037.25
	122,110.00
	63.91

	4
	Դեղերի, դեղանյութերի, դեղաբուսական
	4,016.00
	3,550.00
	

	5
	Պատշաճ գործունեության հավաստագիր տալու համար
	150.00
	0.00
	0

	Շահաբաժիններ բաժնետիրական ընկերություններում
	41,634.20
	0.00
	0



Ան կողմից իրականացվող վերը նշված գործունեության տեսակները, որպես ֆինանսատնտեսական գործունեության արդյունք, հաշվեքննության կենթարկվեն 2023 թվականի պետական բյուջեի վեց, ինը և տարեկան հաշվեքննությունների ընթացքում:
6. 
ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ  ՎԵՐԱԲԵՐՅԱԼ ԳՐԱՌՈՒՄՆԵՐ

6.1 Բժշկական օգնության և սպասարկման գների հաստատման կարգի վերաբերյալ
Առկա է անհամապատասխանություն ՀՀ կառավարության 2004 թվականի մարտի 4-ի N 318-Ն որոշմամբ սահմանված «Բժշկական օգնության և սպասարկման գների հաստատման կարգի» և նախարարի կողմից հրամանով հաստատված գների միջև, այսինքն, ՀՀ առողջապահության նախարարությունում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման գործառույթը չի իրականացվում սահմանված կարգով:
«Բնակչության բժշկական օգնության և սպասարկման մասին» ՀՀ օրենքի 44-րդ հոդվածի 2-րդ մասի համաձայն «Պետական բյուջեի միջոցների հաշվին իրականացվող՝ բնակչության առողջության պահպանման և բարելավման ծրագրերի շրջանակում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ֆինանսավորման կարգը, բժշկական օգնության և սպասարկման և բժշկական պարագաների փոխհատուցման կարգը, տրամադրվող բժշկական օգնության և սպասարկման ծավալները, պայմանագրային գումարների հաշվարկման, պայմանագրերում փոփոխությունների կատարման և ֆինանսավորման սկզբունքները, մատուցվող ծառայությունների գների հաստատման կարգը, պետության կողմից երաշխավորված արտոնյալ պայմաններով բժշկական օգնության և սպասարկման կազմակերպման կարգը, բժշկական օգնություն և սպասարկում ստանալու իրավունք ունեցող շահառուների շրջանակը, պետության կողմից երաշխավորված անվճար և արտոնյալ պայմաններով բժշկական օգնության և սպասարկման նպատակով բնակչության հերթագրման կարգը, պետության կողմից երաշխավորված անվճար և արտոնյալ պայմաններով նորագույն և թանկարժեք տեխնոլոգիաներով մատուցվող բժշկական օգնության և սպասարկման ծառայությունների փոխհատուցման կարգը, բժշկական սարքավորումների և գործիքների կենտրոնացված կարգով ձեռքբերման ու բաշխման կարգը, բժշկական կազմակերպություններում պետական պատվերի տեղադրման կարգը հաստատում է Կառավարությունը»:
ՀՀ կառավարության 2004 թվականի մարտի 4-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» N 318-Ն որոշման 2-րդ կետի 2-րդ ենթակետով սահմանվել է, որ «բնակչությանը պետության կողմից երաշխավորված անվճար և արտոնյալ պայմաններով հիվանդանոցային ու արտահիվանդանոցային, հանրային առողջապահական և առողջապահական հարակից ծառայությունների նորմատիվները, ինչպես նաև միջինացված և տարբերակված (ըստ տարածաշրջանների) գները` ըստ բժշկական օգնության և ծառայությունների առանձին տեսակների, հաստատում է Հայաստանի Հանրապետության առողջապահության նախարարը...»: 
ՀՀ-ում բժշկական օգնության և սպասարկման ծառայությունների գների և նորմատիվների գնագոյացման գործառույթը կարգավորվում է N 318-Ն որոշմամբ հաստատված հավելված 2-ի 15-րդ, 17-րդ և 18-րդ կետերով, համաձայն որոնց՝
· «15. Հայաստանի Հանրապետության տվյալ տարվա պետական բյուջեով առողջապահության ոլորտի համապատասխան ծրագրերի գծով նախատեսված միջոցների սահմաններում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գները և նորմատիվները, ապահովագրական գումարը և ապահովագրավճարը հաստատվում են մշտական գործող գնագոյացման հանձնաժողովի (այսուհետ՝ հանձնաժողով) կողմից իրականացված հաշվարկների հիման վրա:»,
· «Հանձնաժողովը պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գների, ապահովագրական գումարների և ապահովագրավճարների հաշվարկներն իրականացնում է Հայաստանի Հանրապետության տվյալ տարվա պետական բյուջեով առողջապահության ոլորտի համապատասխան ծրագրերի գծով նախատեսված միջոցների սահմաններում՝ հիմք ընդունելով նախարարի կողմից հաստատված բժշկատնտեսագիտական ուղեցույցները, իսկ դրանց բացակայության դեպքում՝ հանձնաժողովի կողմից ուսումնասիրված տվյալ բժշկական ծառայությունների համար գործող միջին շուկայական գները, ակտուարական հաշվարկները, ինչպես նաև բժշկական կազմակերպությունների, մասնագիտական միությունների, հասարակական կազմակերպությունների կողմից ներկայացված առաջարկները»:
· «Հանձնաժողովը բժշկական օգնության և սպասարկման ծառայությունների գները հաշվարկում է նախարարի կողմից հաստատված բժշկական ծառայությունների գների հաշվարկման մեթոդաբանությամբ սահմանված կարգով»:
Վերը նշված ՀՀ կառավարության որոշմամբ սահմանված պահանջների շրջանակներում ԱՆ կողմից հաստատվել են ստորև բերված նախարարի հրամանները՝
1. ՀՀ առողջապահության նախարարի 2019 թվականի մարտի 25-ի «Պետության կողմից փոխհատուցվող հիվանդանոցային բժշկական ծառայությունների գների հաշվարկման մեթոդաբանությունը, հիվանդությունների ախտորոշման և բուժման ընթացքում կիրառվող անհրաժեշտ ծառայությունների, դեղերի և բժշկական նշանակության այլ ապրանքների վերաբերյալ տվյալների ներկայացման ձևաչափը, պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպությունների ֆինանսատնտեսական գործունեության ցուցանիշները հաստատելու մասին» թիվ 713-Լ հրամանը,
2. ՀՀ առողջապահության նախարարի 2022 թվականի փետրվարի 23-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի  անհատական կազմը հաստատելու մասին» թիվ 793-Ա հրամանը,
3. ՀՀ առողջապահության նախարարի 2022 թվականի ապրիլի 28-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի  աշխատակարգը հաստատելու մասին» թիվ 1808-Ա հրամանը։
ՀՊ-ի 2023 թվականի հունիսի 9-ի թիվ ՀՊԵ/01/487-2023 գրությամբ հայցվել էր տեղեկատվություն պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման վերաբերյալ վերոնշյալ հանձնաժողովի կողմից աշխատանքների իրականացման մասին՝ հաշվի առնելով այն հանգամանքը, որ համաձայն ՀՀ առողջապահության նախարարի 28․04․2022թ․ թիվ 1808-Ա հրամանով հաստատված աշխատակարգի 6-րդ կետի «Հանձնաժողովն իր աշխատանքները կազմակերպում է նիստերի միջոցով, որոնք գումարվում են առնվազն յուրաքանչյուր ամիսը մեկ՝ առկա կամ առցանց սկզբունքով»: Իսկ նույն աշխատակարգի 18-րդ կետով սահմանվել է, որ «Հանձնաժողովի նիստերի արձանագրումն իրականացվում է ՊԱԳ-ի աշխատակցի կողմից»:
Ի պատասխան ՀՊ վերոնշյալ գրության՝ ԱՆ հայտնել է, որ «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի նիստեր 2023 թվականի առաջին եռամսյակում չեն գումարվել»:
Ի դեպ, մշտական գործող գնագոյացման հանձնաժողովի գործունեության վերաբերյալ տեղեկատվություն ՀՊ կողմից հայցվել էր նաև ՀՀ առողջապահության նախարարությունում 2022 թվականի պետական բյուջեի տարեկան կատարման հաշվեքննության շրջանակներում, որին ի պատասխան ԱՆ-ից ներկայացվել էր ՀՀ առողջապահության նախարարի 25․03․2019թ․ թիվ 713-Լ, 23․02․2022թ․ թիվ 793-Ա և 28․04․2022թ․ թիվ 1808-Ա հրամանները՝ հայտնելով, որ գնագոյացման հանձնաժողովի կողմից դեռևս նիստերի արձանագրություններ չեն կազմվել, իսկ պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գների հաշվարկներն իրականացվել են համաձայն Կառավարության 2004 թվականի մարտի 4-ի N 318-Ն որոշմամբ հաստատված N2 հավելվածի III գլխով հաստատված կարգի, մասնավորապես՝  հիվանդանոցային ծառայությունների համար տվյալ բժշկական ծառայությունների համար գործող միջին շուկայական գներով: 
Սակայն հարկ է նշել, որ Կառավարության վերը նշված որոշման N2 հավելվածի III գլխով հաստատված կարգի 17-րդ կետի համաձայն գների հաշվարկները պետք է իրականացվի մշտական գործող գնագոյացման հանձնաժողովի կողմից ուսումնասիրված՝ տվյալ բժշկական ծառայությունների համար գործող միջին շուկայական գների հիման վրա:
Վերոգրյալից կարելի է փաստել, որ 2023 թվականի 1-ին եռամսյակի ավարտի դրությամբ գնագոյացման հանձնաժողովը գործունեություն չի ծավալել, հետևաբար բժշկական ծառայությունների գներն 2023 թվականի 1-ին եռամսյակի ավարտի դրությամբ չեն հաստատվում Կառավարության վերը նշված որոշմամբ սահմանված մեթոդաբանությամբ:
Հաշվեքննության օբյեկտի դիրքորոշումը՝ Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գների հաշվարկները իրականացվում են համաձայն կառավարության 2004 թվականի մարտի 4-ի թիվ 318-Ն որոշմամբ հաստատված 2-րդ հավելվածի III գլխով հաստատված կարգի (այսուհետ Կարգ)՝ մասնավորապես, Կարգի 17-րդ կետի համաձայն, ըստ որի  պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գների, ապահովագրական գումարների և ապահովագրավճարների հաշվարկները կարող են իրականացվել նաև Հայաստանի Հանրապետության տվյալ տարվա պետական բյուջեով առողջապահության ոլորտի համապատասխան ծրագրերի գծով նախատեսված միջոցների սահմաններում՝ հիմք ընդունելով նախարարի կողմից հաստատված բժշկատնտեսագիտական ուղեցույցները, իսկ դրանց բացակայության դեպքում՝ հանձնաժողովի կողմից ուսումնասիրված տվյալ բժշկական ծառայությունների համար գործող միջին շուկայական գները, ակտուարական հաշվարկները, ինչպես նաև բժշկական կազմակերպությունների, մասնագիտական միությունների, հասարակական կազմակերպությունների կողմից ներկայացված առաջարկները: Միաժամանակ պետք է նշել, որ Առողջապահության նախարարության կողմից առողջության համապարփակ ապահովագրության ներդրման նախապատրաստական  աշխատանքների շրջանակներում բժշկական օգնության և սպասարկման ծառայությունների գնագոյացման հաշվարկներ են իրականացվում Կարգի  18-րդ կետով նշված Առողջապահության նախարարի կողմից հաստատված մեթոդաբանությամբ:
Հաշվեքննողի մեկնաբանությունը՝ ԱՆ պարզաբանումը չի ընդունվում, քանի որ Կառավարության որոշման ԱՆ կողմից հիշատակված կետերի համաձայն գների հաշվարկները պետք է իրականացնի մշտական գործող գնագոյացման հանձնաժողովը:
 

6.2    ՀՀ առողջապահության նախարարի 2023 թվականի հունվարի 23-ի թիվ 263-Լ հրամանի հիման վրա կնքված պայմանագրերի վերաբերյալ
Առկա է անհամապատասխանություն Քաղաքացիական օրենսգրքի 441-րդ հոդվածի 1-ին մասի պահանջների նկատմամբ, մասնավորապես, մինչև պայմանագիրն ուժի մեջ մտնելը (տվյալ դեպքում պայմանագիրն ուժի մեջ է մտնում ստորագրման պահից) ԱՆ կողմից, 02.02.23-05.05.23թթ. ընկած ժամանակահատվածում, ընդունվել են պայմանագրի 2.2.2-րդ կետով նախատեսված հաշվետվությունները և դրանց դիմաց կատարվել են համապատասխան վճարվումներ:
Համաձայն ԱՆ կողմից տրամադրված տեղեկատվության՝ ՀՀ առողջապահության նախարարությունը կազմակերպությունների հետ 2023 թվականին կնքել է «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատուցման մասին» թվով 465 պայմանագրեր (կազմակերպությունների հետ կնքված պայմանագրերի ցանկը՝ ըստ մարզերի, համարների և կնքման ամսաթվերի, ներկայացված է Հավելված 1-ում):
Կնքված պայմանագրերը թվագրված են 23.01.23թ., սակայն թվով 41 պայմանագիր փաստացի կնքվել է (էլեկտրոնային ստորագրությամբ վավերացվել է) 02.02.23-05.05.23թթ. ընկած ժամանակահատվածում, իսկ թվով 56 պայմանագրում բացակայում է Կատարողի ստորագրման ամսաթիվը: 
Համաձայն կնքված պայմանագրերի 7.1-րդ կետի «Սույն պայմանագիրն ուժի մեջ են մտնում ստորագրման պահից և գործում են մինչև 31.12.23թ.-ը: Պայմանագրերի պայմանները կիրառվում են 2022թ. դեկտեմբերի 15-ից մինչև պայմանագիր կնքելը, բայց ոչ ուշ, քան 2023թ. հունվարի 31-ը կողմերի միջև ծագած հարաբերությունների նկատմամբ...»: 
Համաձայն Քաղաքացիական օրենսգրքի 441-րդ հոդվածի 1-ին մասի՝ «Պայմանագիրն ուժի մեջ է մտնում և կողմերի համար պարտադիր է դառնում կնքելու պահից», իսկ համաձայն նույն հոդվածի 2-րդ մասի՝ «Կողմերն իրավունք ունեն սահմանելու, որ իրենց կնքած պայմանագրի պայմանները կիրառվում են մինչև պայմանագիր կնքելն իրենց միջև ծագած հարաբերությունների նկատմամբ»:
Կազմակերպությունների հետ վերը նշված պայմանագրերը 2023 թվականին կնքվել են հիմք ընդունելով ՀՀ առողջապահության նախարարի 22.12.2022թ. թիվ 5941-Լ հրամանով հաստատված օրինակելի պայմանագրի ձևը:
Հաշվեքննությամբ պարզվեց, որ 2023 թվականին կնքված «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատուցման մասին» պայմանագրերում բացակայում է վերը նշված հրամանով սահմանված պետական պատվերի տեղադրման վերաբերյալ առողջապահության նախարարի հրամանի համարը և ամսաթիվը:
Հաշվեքննության օբյեկտի դիրքորոշումը՝ «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատուցման մասին» 2023 թվականի պայմանագրերը ստորագրվել և առաքվել են ԱՆ պետական առողջապահական գործակալության կողմից բուժկազմակերպություններին սահմանված ժամկետներում, ինչի մասին փաստում է նաև պայմանագրերում առողջապահության նախարարության գլխավոր քարտուղարի էլեկտրոնային ստորագրությունները: Նշված պայմանագրերից թվով 41-ի էլեկտրոնային ստորագրությունը  2023 թվականի հունվարի 23-ից հետո դրվելը պայմանավորված է տեխնիկական պատճառներով, մասնավորապես տնօրենի հանրապետությունից բացակայությամբ, ստորագրվել են, սակայն արխվացնելուց հետո ջնջվել է ստորագրությունը և կրկին ներկայացնելուց հետո է ստորագրվել: 
Թվով 56 պայմանագրերում ստորագրման ամսաթվերը բացակայում են, քանի որ որոշ դեպքերում բուժկազմակերպություններն այդ պահին հնարավորություն չեն ունեցել էլեկտրոնային ստորագրության հնարավորություն (նույնականացման քարտ չեն ունեցել, լրացել էր ժամկետը, կամ ստորագրել են, սակայն սարքը չի ֆիքսել ամսաթիվը, պայմանագրերը ստորագրել են ոչ էլեկտրոնային ստորագրությամբ (ձեռքով)):
Միաժամանակ բժշկական կազմակերպությունների ֆինանսավորումները կատարված աշխատանքների դիմաց իրականացվել են բացառապես պայմանագրերը ստորագրվելուց հետո:
Հաշվեքննողի մեկնաբանությունը՝ ԱՆ պարզաբանումը չի ընդունվում, քանի որ չստորագրման պայմաններում պայմանագրերն իրավաբանական ուժ չեն ունեցել, իսկ ստորագրվելուց հետո 02.02.23-05.05.23թթ. ժամանակահատվածի մասով հետադարձ ուժ չեն ունեցել, հետևաբար չէր կարող դրանից բխող որևէ գործողություն կատարվեր, մինչդեռ նշված ժամանակահատվածում  պայմանագրի կողմերի կողմից կատարվել են պայմանագրով նախատեսված գործողություններ: 

6.3 ՀՀ առողջապահության նախարարության կողմից իրականացվող «Առողջության առաջնային պահպանում» ծրագրի (1099) «Ամբուլատոր-պոլիկլինիկական բժշկական օգնության ծառայություններ» (1099-11001) միջոցառում

 «Հայաստանի Հանրապետության 2023 թվականի պետական բյուջեի մասին» ՀՀ օրենքի «Առողջապահության» բաժնում «Ամբուլատոր-պոլիկլինիկական բժշկական օգնության ծառայություններ» (1099-11001) ծրագրի 18 ենթամիջոցառումներով նախատեսված ծառայություններն իրականացնելու նպատակով նախատեսվել է 29,637,005.3 հազ. դրամ գումար՝ բնակչության առողջության առաջնային պահպանման գծով ամբուլատոր-պոլիկլինիկական բժշկական օգնության կազմակերպություններում գրանցված շահառուներին՝ բժշկական օգնության ծառայություններ մատուցելու նպատակով: Ամբուլատոր-պոլիկլինիկական բժշկական օգնության և սպասարկման  կազմակերպման և ֆինանսավորման հետ կապված հարաբերությունները  կարգավորվում են Կառավարության 2004 թվականի մարտի 4-ի թիվ 318-Ն որոշմամբ, որի № 2 հավելվածի 5-րդ կետի 1-ին ենթակետի համաձայն «արտահիվանդանոցային բժշկական օգնության և սպասարկման ծառայությունների ծավալների հաշվարկներն իրականացվում են հետևյալ սկզբունքներով՝
· ըստ մարդաշնչի հաշվարկվող ծրագրերի համար՝ գրանցված բնակիչների թվաքանակի և մեկ բնակչի համար հաստատված տարեկան նորմատիվի միջոցով.
· Այլ (ըստ մարդաշնչի չհաշվարկվող) ծրագրերի համար՝ ելնելով նախորդ տարիների փաստացի աշխատանքների ծավալներից»
Իսկ համաձայն նույն կետի 2-րդ ենթակետի՝ «Պայմանագրային գումարների հաշվարկման համար ըստ կազմակերպությունների գրանցված բնակիչների թվի վերաբերյալ տվյալների համար հիմք է ընդունվում էլեկտրոնային առողջապահության համակարգում առկա՝ գրանցված բնակիչների թիվը»: 
Համաձայն ՀՀ ֆինանսների նախարարության հաշվետվությունների (LSREP) համակարգից արտահանված տվյալների ՀՀ առողջապահության նախարարության կողմից 2023 թվականի ընթացքում «Ամբուլատոր-պոլիկլինիկական բժշկական օգնության ծառայություններ» ծրագիր միջոցառման իրականացման նպատակով ՀՀ պետական բյուջեի «Տարեկան ճշտված պլանով» նախատեսվել է հատկացնել 29,637,005.3 հազ. դրամ: 2023 թվականի 1-ին եռամսյակի ճշտված պլանը կազմել է 6,174,376.1 հազ. դրամ, իսկ դրամարկղային ծախսը կազմել է 5,351,982.2 հազ. դրամ (Աղյուսակ 1): Համաձայն դեբիտորական և կրեդիտորական պարտքերի հաշվետվություն ձև-4 ի՝ տարեսկզբին դեբիտորական պարտքեր չեն ունեցել, իսկ կրեդիտորական պարտքը կազմել է 1,061,521.3 հազ. դրամ, իսկ հաշվետու ժամանակահատվածի վերջում (առ 31.03.2023թ.) կրեդիտորական պարտքը կազմել էր 2,285,176.3 հազ. դրամ:

6.3.1 Առկա է անհամապատասխանություն ՀՀ առողջապահության նախարարի 23.01.2023թ. «2023 թվականի պետության կողմից երաշխավորված անվճար և արտոնյալ պայմաններով բժշկական օգնության և սպասարկման պայմանագրային գործընթացի կանոնակարգման և կազմակերպությունների պայմանագրային գումարների հաստատման մասին» թիվ 263-Լ հրամանի պահանջների նկատմամբ, մասնավորապես՝ բժշկական կազմակերպությունների հետ համապատասխան պայմանագրեր չկնքելու պարագայում ընդունվել են կատարողականներ:
ՀՀ առողջապահության նախարարի 2023թ. հունվարի 24-ի «Բնակչությանը պետության կողմից երաշխավորված անվճար և արտոնյալ պայմաններով արտահիվանդանոցային, հիվանդանոցային բժշկական օգնության և սպասարկման, դժվարամատչելի ախտորոշիչ հետազոտությունների նորմատիվները և միջինացված  գները, փոխհատուցման առանձնահատկությունները և բժշկական օգնության և սպասարկման ծառայությունների և ծածկույթների ցանկերը հաստատելու մասին» թիվ  290-Լ հրամանի 3-րդ հավելվածով «Ամբուլատոր-պոլիկլինիկական բժշկական օգնության ծառայություններ»-ի համար սահմանվել են ենթամիջոցառումների 18 ծածկույթներ, որոնց համաձայն բժշկական կազմակերպությունների հետ կնքվել են համապատասխան պայմանագրային գումարները: Աղյուսակ 1-ում ներկայացված են բժշկական կազմակերպությունների հետ կնքված պայմանագրերը և տարեկան կատարողականները՝ ըստ ենթամիջոցառումների (քառանիշ կոդեր): 
Աղյուսակ 1
	 
	2023 թվականի 1-ին եռամսյակում կատարված Ամբուլատոր-պոլիկլինիկական բժշկական օգնության ծառայությունների ցանկ

	Հ/Հ
	Կոդ
	Ծառայություններ
	Պայմ գումար /հազ. դրամ/
	ԲԿ-ների քանակ
	Կատարողական 01.01.23- 31.03.23թ.  /հազ. դրամ/

	1
	1201
	 Առողջության առաջնային պահպանման ծառայություններ 
	20,821,920.1
	365
	5,161,507.2

	2
	1202
	 Ընտանեկան բժիշկների կողմից նեղ մասնագիտացված  խորհրդատվության ուղեգրում 
	376,633.6
	266
	70,892.0

	3
	1203
	 Ընտանեկան բժիշկների կողմից լաբորատոր-գործիքային ախտորոշիչ հետազոտությունների ուղեգրում  
	424,653.9
	266
	105,173.7

	4
	1204
	 Անվճար և արտոնյալ պայմաններով տրամադրվող դեղեր 
	1,671,613.4
	351
	271,486.5

	5
	1205
	 Հղիների հսկողություն  
	758,787.5
	332
	178,559.5

	6
	1206
	Հղիների նախածննդյան և հետծննդյան հսկողության ընթացքում, ինչպես նաև կանանց և 15 տարեկան աղջիկների առողջական վիճակի գնահատման նպատակով կատարվող լաբորատոր-գործիքային ախտորոշիչ հետազոտություններ 
	741,701.6
	92
	189,979.9

	7
	1207
	Զորակոչային և նախազորակոչային տարիքի անձանց արտահիվանդանոցային փորձաքննություն
	433,202.5
	37
	142,003.4

	8
	1217
	 Պալիատիվ բժշկական օգնություն և սպասարկում 
	104,447.0
	9
	23,803.0

	9
	1218
	ԱԱՊ բժշկի գործունեությունը գնահատող ցուցանիշներ
	631,801.7
	351
	_

	10
	1219
	Հեպատիտ Ց-ի ախտորոշման և բուժման ծրագրի շրջանակներում իրականացվող հետազոտություններ
	_
	_
	_

	11
	1220
	 Ընտանեկան բժիշկ. կողմից տնային կանչեր աշխատաժամից դուրս` շտապօգ. մեքենայով 
	20,369.7
	16
	4,633.1

	12
	1221
	 Բուժքույրերի կողմից երեխաների բժշկական օգնություն և սպասարկում դպրոցներում
	834,650.9
	319
	214,879.0

	13
	1222
	 Բուժքույրերի կողմից իրականացվող բժշկական օգնություն ԲՄԿ-ներում 
	791,232.0
	179
	198,012.4

	14
	1224
	Այլ, մյուս խմբերում չընդգրկված տիպի բժշկական օգնություն և սպասարկում
	56,515.1
	26
	13,036.3

	15
	1227
	 Հղիների նախածննդյան հսկողութան լրացուցիչ հետազոտությունների փաթեթ 
	23,520.0
	10
	5,704.5

	16
	1228
	Մինչամուսնական խորհրդատվության և հետազոտությունների փաթեթ
	_
	_
	242.6

	17
	1232
	Ըստ գործունեության ցուցանիշների խրախուսական վարձատրման ֆոնդ
	1,784,079.1
	354
	_

	18
	5222
	 Հիվանդությունների կանխարգելում և վերահսկում 
	111,253.6
	337
	25,538.8

	Ընդամենը
	29,586,381.7
	
	6,605,451.9



ՀՀ առողջապահության նախարարի 23.01.2023թ. «2023 թվականի պետության կողմից երաշխավորված անվճար և արտոնյալ պայմաններով բժշկական օգնության և սպասարկման պայմանագրային գործընթացի կանոնակարգման և կազմակերպությունների պայմանագրային գումարների հաստատման մասին» թիվ 263-Լ հրամանի հավելված 1-ի համաձայն՝ 1228 (Մինչամուսնական խորհրդատվության և հետազոտությունների փաթեթ) քառանիշ կոդով ենթամիջոցառման համար ԱՆ կողմից գումարներ չեն նախատեսվել և բժշկական կազմակերպությունների հետ պայմանագրեր չեն կնքվել, սակայն կազմակերպությունների կողմից ներկայացվել և ՊԱԳ-ի կողմից ընդունվել են կատարված աշխատանքների վերաբերյալ հաշվետվություններ (HP-008): 
31.03.2023թ. դրությամբ 1228 ենթամիջոցառման համար 7 բժշկական կազմակերպությունների կողմից ներկայացվել են 242.6 հազ. դրամի կատարողականներ, սակայն նշված քառանիշ կոդով ենթամիջոցառմամբ նախատեսված ծառայությունների համար առողջապահության նախարարության կողմից գումարներ չեն նախատեսվել և բժշկական կազմակերպությունների հետ պայմանագրեր չեն կնքվել:

6.3.2 Առկա է անհամապատասխանություն կազմակերպությունների կողմից մատուցված 0707306, 0711131, 0711041 և 0711042 յոթանիշ ծածկագրերով ծառայությունների ծածկույթների և ՀՀ առողջապահության նախարարի 23.01.2023թ. թիվ 290-Լ հրամանի հավելված 2-ով սահմանված (ինչպես նաև 01.02.2023թ. թիվ 469-Լ և 08.02.2023թ. թիվ 615-Լ հրամանների փոփոխություններ) բժշկական ծառայությունների յոթանիշ ծածկագրերի ծածկույթների ցանկի միջև:
Բժշկական կազմակերպությունների կողմից մատուցված յոթանիշ ծածկագրերի ծառայություների /HP-011 հաշվետվություն/ ցանկի և ՀՀ առողջապահության նախարարի 24.01.2023թ. թիվ 290-Լ հրամանի հավելված 2-ով սահմանված՝ «2023 թվականի բնակչությանը պետության կողմից երաշխավորված անվճար և արտոնյալ պայմաններով բժշկական օգնության և սպասարկման տեսակների շրջանակներում մատուցվող բժշկական ծառայությունների» յոթանիշ ծածկագրերի ծածկույթների ցանկերի համադրմամբ պարզվել է, որ 0707306, 0711131, 0711041 և 0711042 ծածկագրերով իրականացված ծառայությունները բացակայում են առողջապահության նախարարի 24.01.2023թ. թիվ 290-Լ հրամանի,  ինչպես նաև 01.02.2023թ. թիվ 469-Լ և 08.02.2023թ. թիվ 615-Լ հրամանների փոփոխությունների հավելված 2-ում ներկայացված յոթանիշ ծածկագրեով ծառայությունների ծածկույթների ցանկից: 01.01.2023-31.03.2023թթ. ընթացքում բժշկական կազմակերպությունների կողմից ներկայացվել և ՊԱԳ-ի կողմից ընդունվել են ընդհանուր 5,936.7 հազ. դրամի յոթանիշ ծածկագրերով կատարողականներ, որոնք տվյալ ժամանակահատվածում բացակայել են նախարարի համապատասխան հրամաներով սահմանված յոթանիշ ծածկագրերի ծառայությունների ծածկույթների ցանկից (Աղյուսակ 2):
	
	
	
	Աղյուսակ 2

	ՊՊ խմբի կոդը
	ՊՊ խմբի անվանումը
	Նախարարի հրամաններով սահմանված յոթանիշ ծածկագրերի ծածկույթների ցանկից բացակայած և կազմակերպությունների կողմից ներկայացված յոթանիշ ծածկագրերի
	Կազմակերպությունների թիվ 
 

	
	
	ժամանակահատված
	կատարման ծավալ/հազ. դրամ/ 
	

	0707306
	Ինֆեկցիոն մասնագիտացված դիսպանսերային բժշկական  օգնություն և սպասարկում պոլիկլինիկաներում՝ յուրաքանչյուր գրանցված բնակչի համար (երեխա)
	01.01.23-31.01.23թ
	3,875.4
	76

	0711131
	Մանկաբարձագինեկոլոգիական բուժօգնություն ընտանեկան բժշկների մոտ յուրաքանչյուր գրանցված 18 տարեկան և բարձր իգական սեռի անձի համար` նույն բժշկական կազմակերպության համար
	01.01.23-28.02.23թ
	1,581.7
	7

	0711041
	Մանկաբարձ-գինեկոլոգի կողմից իրականացվող հղիների հսկողություն ընտանեկան բժշկի ուղեգրման դեպքում`  նույն բժշկական կազմակերպության համար
	01.02.23-28.02.23թ
	335.7
	7

	0711042
	Ընտանեկան բժշկի կողմից իրականացվող  հղիների հսկողություն` նույն բժշկական կազմակերպությունում մանկաբարձագինեկոլոգիական ընդհանուր պրակտիկայի առկայության դեպքում
	01.02.23-28.02.23թ
	143.9
	7


  
Հաշվեքննության օբյեկտի դիրքորոշումը՝ 2023 թվականի հունվարի 24-ի թիվ 290-Լ հավելվածով 2-ով սահմանված «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման տեսակների շրջանակներում մատուցվող բժշկական ծառայությունների ցանկ»-ում 0707306, 0711131, 0711041 և 0711042 ծածկագրերի բացակայության վերաբերյալ տեղեկացնում եմ, որ 0707306 ծածկագիրն ավելացված է վերոնշյալ հրամանի 2023 թվականի  փետրվարի 8-ի No 615 – Լ փոփոխությամբ, իսկ 0711131, 0711041 և 0711042 ծածկագրերը` 2023 թվականի մարտի 16-ի No 1300 – Լ փոփոխությամբ:
Հաշվեքննողի մեկնաբանությունը՝ ԱՆ պարզաբանումը չի ընդունվում, քանի որ հաշվեքննությամբ արձանագրությամբ անհամապատասխանությունները վերաբերում են մինչև ԱՆ կողմից հիշատակված հրամաններում փոփոխություններ կատարելու ժամանակահատվածներին (նշված ծածկագրերն ընդգրկել և սկսվել են կիրառվել հրամաններում փոփոխություններ կատարելու ամսվա սկզբից, իսկ անհամապատասխանությունն արձանագրվել է մինչև փոփոխություններն ուժի մեջ մտնելը):


6.4 «Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ» միջոցառման մասով

Առկա է անհամապատասխանություն՝ ՀՀ կառավարության 2014 թվականի մարտի 27-ի N 375-Ն որոշման հավելված 1-ով հաստատված 24-րդ կետի մասով, համաձայն որի «Նախարարության և ապահովագրական ընկերությունների միջև պայմանագրերը կնքվում են յուրաքանչյուր տարվա համար՝ մինչև այդ տարվան նախորդող տարվա դեկտեմբեր ամսվա ավարտը ...»:
Հաշվեքննության արդյունքում պարզվեց որ 2023 թվականի համար՝ ուսումնասիրվող «1207. Ծրագրի» շրջանակներում, կնքված թվով 6 պայմանագրերը, կնքվել էին 2023 թվականի փետրվարի 27-ին, ինչը չի համապատասխանում ՀՀ կառավարության 2014 թվականի մարտի 27-ի «Սոցիալական փաթեթի շահառուների, ինչպես նաև պետության կողմից երաշխավորված անվճար եվ արտոնյալ պայմաններով առողջության առաջնային պահպանման և նեղ մասնագիտական ծառայություններ իրականացնող կազմակերպությունների աշխատողների` պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման ու ֆինանսավորման կարգը, նրանց` պետության կողմից երաշխավորված անվճար և արտոնյալ բժշկական օգնության ու սպասարկման ծառայությունների փաթեթը հաստատելու մասին» թիվ 375-Ն որոշման 24-րդ կետի պահանջին, համաձայն որի պայմանագրերը պետք է կնքվեին մինչև այդ տարվան նախորդող տարվա դեկտեմբեր ամսվա ավարտը, կամ այլ կերպ ասած ապահովագրության պայմանագրերը կնքվել էին սահմանվածից շուրջ 2 ամիս ուշ:
Հարկ է նշել որ նույն անհամապատասխանությունը արձանագրվել էր նաև 2022 թվականի տարեկան բյուջեի կատարման հաշվեքննության շրջանակներում, ինչին ի պատասխան ԱՆ պարզաբանել էր, որ «…. 2022 թվականի պայմանագրերը 2 ամիս ուշ կնքելու հետ կապված հայտնում ենք, որ նշված 6 պայմանագրերը կնքվել են Պայմանագրերի անբաժանելի մասը հանդիսացող բյուջեների հաշվարկների համար էլեկտրոնային շտեմարաններից ելակետային տվյալները ճշգրտվելուց և ապահովագրական ընկերությունների հետ մի քանի անգամ հանդիպում-քննարկում իրականացնելուց հետո: Միաժամանակ պետք է հայտնել, որ  առողջապահության նախարարության կողմից իրականացված աշխատանքների արդյունքում 2023 թվականի հունվարի 1-ից պայմանագրային գումարների հաշվարկի համար հիմք հանդիսացող տվյալների մի մասի հաշվարկն իրականացվում է Արմեդ էլեկտրոնային առողջապահական համակարգի միջոցով, որը հնարավորություն կտա հաջորդ տարի կրճատել պայմանագրերի կնքման ժամանակահատվածը»:
Հաշվեքննության օբյեկտի դիրքորոշումը՝ Ապահովագրական ընկերություների հետ պայմանագրերը կնքելու համար համապատասխան հաշվարկների համար հիմք հանդիսացող ելակետային տվյալների բազան վարվում էր Էկենգ համակարգի միջոցով: Կառավարության 2014 թվականի մարտի 27-ի թիվ 375-Ն որոշման համապատասխան փոփոխության համաձայն 2023 թվականից հաշվարկների համար հիմք հանդիսացող ելակետային տվյալների բազան սկսվեց վարվել Արմեդ էլեկտրոնային առողջապահության համակարգից: Այս համակարգում շահառուների տվյալները լրացվելու էին շահառուների գործատուների կողմից և որի վերաբերյալ վարչապետի աշխատակազմից հանձնարարական է ուղարկվել համապատասխան գերատեսչություններ, որպեսզի գործատուները իրականացնեն շահառուների տվյալների թարմացում: Այս գործընթացը տևել է շուրջ մի քանի ամիս:
Հաշվեքննողի մեկնաբանությունը՝ ԱՆ կողմից ընդունվել է հաշվեքննությամբ արձանագրված անհամապատասխանության փաստը:


7. ԽԵՂԱԹՅՈՒՐՈՒՄՆԵՐԻ  ՎԵՐԱԲԵՐՅԱԼ ԳՐԱՌՈՒՄՆԵՐ

ՀՀ առողջապահության նախարարության կողմից իրականացվող «Առողջության առաջնային պահպանում» ծրագրի (1099) «Ամբուլատոր-պոլիկլինիկական բժշկական օգնության ծառայություններ» (1099-11001) միջոցառում

Առկա է անհամապատասխանություն ՀՀ ֆինանսների նախարարի 13.03.2019թ. թիվ 254-Ն հրամանով հաստատված «Հիմնարկի կատարած բյուջետային ծախսերի և բյուջետային պարտքերի մասին» (ձև Հ-2) և «Հիմնարկի դեբիտորական, կրեդիտորական պարտքերի և պահեստավորված միջոցների մասին» (ձև Հ-4) հաշվետվություններում փաստացի ծախսերի և կրեդիտորական պարտքերի արտացոլման պահանջների մասով:
Նշված անհամապատասխանությամբ 29,814.6 հազ. դրամի չափով խեղաթյուրվել է վերը նշված հաշվետվությունների ցուցանիշները (Փաստացի ծախսը):
Միջոցառման իրականացման համար ՀՀ առողջապահության նախարարության և թվով 371 բժշկական կազմակերպությունների միջև (մեկ անձից գնման ընթացակարգով) կնքվել են պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատուցման պայմանագրեր՝ ընդհանուր 29,586,381.6 հազ. դրամ գումարով (առ 23.01.2023թ. ԱՆ թիվ 263-Լ հրաման): 
Հաշվետու ժամանակաշրջանի համար (01.01.2023-31.03.2023թթ.) բժշկական կազմակերպությունների կողմից ներկայացված և պետական առողջապահական գործակալության կողմից հաստատված կատարված աշխատանքների ծավալները կազմել են 6,605,451.8 հազ. դրամ, սակայն ՀՀ Ֆինանսների նախարարություն ներկայացված ՀՀ 2023 թվականի պետական բյուջեի 1-ին եռամսյակի ծախսերի վերաբերյալ հաշվետվությունում Փաստացի ծախսը արտացոլված է 6,575,637.2 հազ. դրամ, այսինքն փաստացի ծախսը (կատարված աշխատանքները) 29,814.6 հազ. դրամի չափով պակաս են ներկայացված ՀՀ 2023 թվականի պետական բյուջեի 1-ին եռամսյակի ծախսերի վերաբերյալ հաշվետվությունում: 16.12.2022թ. մինչև 31.12.2022թ. բժշկական կազմակերպությունների կողմից կատարված աշխատանքների ծավալը (ընդունված կատարողականներ) կազմել են 1,061,834.4 հազ. դրամ, սակայն ՀՀ Ֆինանսների նախարարություն ներկայացված ՀՀ 2023 թվականի պետական բյուջեի 1-ին եռամսյակի ծախսերի վերաբերյալ հաշվետվությունում տարեսկզբի կրեդիտորական պարտքը արտացոլվել է 313.1 հազ. դրամով պակաս արժեքով՝ 1,061,521.3 հազ. դրամ, իսկ հաշվետու ժամանակաշրջանի ավարտին կրեդիտորական պարտքը արտացոլվել է 379.4 հազ. դրամ ավել արժեքով՝ 2,284,796.9[footnoteRef:1] հազ. դրամի փոխարեն արտացոլված է 2,285,176.3 հազ. դրամ: Հարկ է նշել, որ կատարված աշխատանքների դիմաց իրականացված վճարումները չեն գերազանցել պայմանագրերով նախատեսված համամասնությունների սահմանաչափերը: [1: Հաշվետու ժամանակաշրջանի ավարտին կրեդիտորական պարտքը՝ 2,284,796.9 հազ. դրամ, ներկայացնելիս հաշվի են առնվել նաև այն հանգամանքը, որը 1223 քառանիշ ծածկագրով ենթամիջոցառման շրջանակում 16.12.2022-31.12.2022թթ ընթացքում կատարված աշխատանքները՝ 30,507.0 հազ. դրամ գումարի չափով ներկայացվել են տարեսկզբի կրեդիտորական պարտքի գումարներում, սակայն վճարումները կատարվել են «Անհետաձգելի բժշկական օգնության ծառայություններ» միջոցառման շրջանակներում (համաձայն 24.01.2023թ. ԱՆ թիվ 290-Լ հրամանով 1223 քառանիշ ծածկագրով ենթամիջացառումը ներառվել է «Անհետաձգելի բժշկական օգնության ծառայություններով» սահմանված ծածկույթում): Հակառակ պարագայում տարեվերջին կրեդիտորական պարտքի գումարը պետք է կազմեր 2,315,303.9 հազ. դրամ:
] 

Հաշվեքննության օբյեկտի դիրքորոշումը՝ ՀՀ ֆինանսների նախարարության հաշվետվությունների (LSREP) համակարգում «Ամբուլատոր-պոլիկլինիկական բժշկական օգնության ծառայություններ»  ծրագրում 379.4 հազ. դրամի ավել արտացոլված կրեդիտորական պարտքը պայմանավորված է «Արմեդ» էլեկտրոնային առողջապահության համակարգում հաշվետվությունների արտահանման պահին «Կամիլլիաների միաբանության Ս.Կամիլլիո բարեգործական հիմնադրամ» կազմակերպության կատարողականի ընդգրկումով, որն ունի հավաքագրած բնակչություն, սակայն պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայություններ չի մատուցում, չունի պետական պատվերի պայմանագիր: Կազմակերպության կատարողականի գումարը, որը Արմեդ էլեկտրոնային առողջապահության համակարգը հաշվարկում է ինքնաշխատ (ավտոմատ) ձևով և որը կազմել է  379,544 ՀՀ դրամ: Խնդիրը նկատվել է պետական առողջապահական գործակալության կողմից, նշված բժշկական կազմակերպության ծառայություններն Արմեդ էլեկտրոնային առողջապահության համակարգում ապաակտիվացվել են  և հաշվարկված գումարը` զրոյացվել: Նշված տարբերությունը հետագա հաշվետվություններում հաշվի կառնվի:

Հաշվեքննողի մեկնաբանությունը՝ ԱՆ կողմից որևէ պարզաբանում չի ներկայացվել հաշվեքննությամբ արձանագրված 29,814.6 հազ. դրամի չափով խեղաթյուրման փաստի վերաբերյալ: 
	ՀՀ ՀԱՇՎԵՔՆՆԻՉ ՊԱԼԱՏԻ ԸՆԹԱՑԻԿ ԵԶՐԱԿԱՑՈՒԹՅՈՒՆ
	
	2023



8. ՀԵՏՀՍԿՈՂԱԿԱՆ ԳՈՐԾԸՆԹԱՑ

 Ի պատասխան Հաշվեքննիչ պալատի 2023 թվականի ապրիլի 28-ի թիվ ՀՊԵ/01/369-2023 գրության՝ ԱՆ-ն 2023 թվականի հունիսի 2-ի գրությամբ տրամադրել է «ՀՀ առողջապահության նախարարությունում 2022 թվականի պետական բյուջեի տարեկան կատարման հաշվեքննության արդյունքների վերաբերյալ» ընթացիկ եզրակացությամբ Հաշվեքննիչ պալատի կողմից ներկայացված առաջարկությունների կատարման ընթացքի, ինչպես նաև արձանագրված անհամապատասխանությունների, խեղաթյուրումների վերացման, առաջարկությունների իրականացման վերաբերյալ ստորև ներկայացված տեղեկատվությունը: 
Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից ներկայացված առաջարկությունների կատարման ընթացքի վերաբերյալ
	№
	ՀՊ առաջարկություններ
	Հաշվեքննության օբյեկտի դիրքորոշումը 
	Ծանոթագրություն

	
	
	Ընդունելի է/ Ընդունելի չէ
	Կատարված է/ Ընթացքում է
	Պարզաբանում / Բացատրություն
	(ՀՊ մեկնաբանությունը)

	1
	ՀՀ կառավարության 2004 թվականի մարտի 4-ի N 318‑Ն որոշմամբ սահմանված բժշկական օգնության և սպասարկման գների հաստատման կարգի պահանջները կատարելու և ոլորտում ծառայությունների համար կիրառվող գների իրավամեթոդաբանական հիմնավորումները հնարավոր սեղմ ժամկետներում ապահովելու համար:
	ԸՆԴՈՒՆԵԼԻ Է
	ԸՆԹԱՑՔՈՒՄ Է
	Ձևավորվել է աշխատանքային խումբ:
	ԿԱՏԱՐՎԱԾ ՉԷ
(Տես սույն եզրակացության 6.1-րդ կետը)

	2
	Վերագրվող ժամանակաշրջանի ֆինանսական հաշվետվություններում ճիշտ և ժամանակին արտացոլելու բյուջետային ծախսերի և պարտավորությունների առաջացման ու կատարման տվյալները:
	ԸՆԴՈՒՆԵԼԻ Է
	ԿԱՏԱՐՎԱԾ Է
	Վերացված չէ քանի որ, արձանագրված խեղաթյուրումները վերաբերվում են արդեն իսկ ամփոփված և ավարտված ժամանակահատվածներին, սակայն  2023 թվականին վերը նշված հաշվետվությունները ՀՀ առողջապահության նախարարության կողմից ներկայացվում են Հաշվեքննիչ պալատի ներկայացված առաջարկների հիման վրա: 
	ԿԱՏԱՐՎԱԾ ՉԷ
(Տես սույն եզրակացության 7-րդ մասը)

	3
	Կատարելագործելու էլեկտրոնային  առողջապահական համակարգից տվյալների, այդ թվում նախորդ ժամանակաշրջաններին վերաբերելի անալիտիկ տվյալների լիարժեք և ամբողջական արտահանման և միմյանց առնչվող տվյալների միջև անհամապատասխանություններն ինքնաշխատ եղանակով բացահայտելու հնարավորություն ընձեռնող ծրագրային ապահովման համակարգը: 
	ԸՆԴՈՒՆԵԼԻ Է
	ԸՆԹԱՑՔՈՒՄ Է
	Ըստ անհրաժեշտության իրականացվում են ծրագրային թարմացումներ:
	Կներկայացվի հաջորդիվ հաշվեքննություններով

	4
	ԱՐՄԵԴ-ում ինքնաշխատ եղանակով համապատասխան կապ ապահովելու ՀՀ առողջապահության նախարարի հրամանով սահմանվող յոթանիշ և քառանիշ ծածկագրերի ծածկույթների և մուտքագրվող կատարողականներում նշված մատուցված բուժծառայության անվանումների և գների միջև:
	ԸՆԴՈՒՆԵԼԻ Է
	ԸՆԹԱՑՔՈՒՄ Է
	Ըստ անհրաժեշտության իրականացվում են ծրագրային թարմացումներ:
	ԿԱՏԱՐՎԱԾ ՉԷ
(Տես սույն եզրակացության 6.3.2-րդ կետը)

	5
	ԱՐՄԵԴ-ում ինքնաշխատ եղանակով համապատասխան կապ ապահովելու ՀՀ առողջապահության նախարարի հրամանով սահմանվող քառանիշ ծածկագրերի և ֆինանսավորման աղբյուր հանդիսացող համապատասխան գանձապետական հաշիվների միջև՝ մատուցված բուժծառայությունն այլ գանձապետական հաշիվներից վճարումները բացառելու նպատակով:
	ԸՆԴՈՒՆԵԼԻ Է
	ԸՆԹԱՑՔՈՒՄ Է
	
	Կներկայացվի հաջորդիվ հաշվեքննություններով

	6
	ՀՀ առողջապահության նախարարի հրամանով սահմանված պայմանագրաին գումարներից ավելի կատարողակաների ընդունումը սահմանափակելու ուղղությամբ, ինչպես նաև Նախարարի համապատասխան հրամաններով չսահմանված (պայմանագրային գումարներ չնախատեսված) քառանիշ կոդերի դեպքում բացառել կատարողակաների ընդունումը:
	ԸՆԴՈՒՆԵԼԻ Է
	ԸՆԹԱՑՔՈՒՄ Է
	
	ԿԱՏԱՐՎԱԾ ՉԷ
(Տես սույն եզրակացության 6.3.1-րդ կետը)

	7
	ՀՀ կառավարության 04.05.2017թ. թիվ 526-Ն որոշման «XVII. Պայմանագրի կատարման արդյունքների ընդունումը» բաժնի 110-րդ կետի համաձայն Էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված սահմանված գործողություններն իրականացնել էլեկտրոնային գնումների «armeps» համակարգի միջոցով:
	ԸՆԴՈՒՆԵԼԻ Է
	ԸՆԹԱՑՔՈՒՄ Է
	Էլեկտրոնային գնումների «armeps» համակարգի լիարժեք աշխատանքի պարագայում համակարգը կգործարկվի ամբողջությամբ: 
	Կներկայացվի հաջորդիվ հաշվեքննություններով

	8
	Ընտրված մասնակցին կանխավճար տրամադրել միայն հրավերով սահմանված դեպքերում՝ հաշվի առնելով ՀՀ կառավարության 04.05.2017թ. թիվ 526-Ն որոշման 32-րդ կետի 5-րդ ենթակետով սահմանված՝ ընտրված մասնակցի առաջարկած գնի երեսուն տոկոսից ոչ ավելի:

	ԸՆԴՈՒՆԵԼԻ Է
	
	Գնման գործընթացը պայմնավորված է եղել Գլոբալ հիմնադրամի կողմից հատկացված գումարների նպատակային օգտագործմամբ: Ինչ վերաբերում է ընթացակարգի արդյունավետությանը, ապա արդյունքում սարքերը գնվել են նախահաշվային գնից 281 միլիոն ՀՀ դրամ պակաս գնով, իսկ նախորդ գնման ընթացակարգի հետ համեմատ, բանակցությունների գործընթացում ռենտգեն համակարգերի գնի նվազեցման արդյունքում, վճարվել է 147 միլիոն ՀՀ դրամով  պակաս գին: Ինչ կարող էր լինել ընթացակարգը չկիրառելու դեպքում.
1) հաջորդ` երրորդ մրցույթի դրական արդյունքը ամենևին երաշխավորված չէր, քանի որ երկու գործընթացներն էլ ըստ էության ձախողվել էին անհայտ անձի կողմից հայտ ներկայացնելու պատճառով, իսկ անհաջողության դեպքում`  ՀՀ կառավարության 2020թ. մարտի 12-ի թիվ 296-Ա որոշումը կիրառելու հնարավորություն այլևս չէր լինի, վերջինիս ուժը կորցրած ճանաչվելու պատճառով,
2) թվով ինը բժշկական կենտրոններ կզրկվեին դրամաշնորհային միջոցներով նորագույն սարքերով հագեցվելու այս` միգուցե և վերջին հնարավորությունից,
3) դրամաշնորհային միջոցները չէին ծախսվի, իսկ երկիրն էլ կզրկվեր դրամաշնորհային ծրագրի շրջանակներում հավելյալ, շուրջ 640,000 ԱՄՆ դոլար  դրամաշնորհային միջոցներ ստանալու հնարավորությունից:
	Կներկայացվի հաջորդիվ հաշվեքննություններով




Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից արձանագրված անհամապատասխանությունների վերացման վերաբերյալ։
	№
	ՀՊ կողմից արձանագրված անհամապատասխանություն / խեղաթյուրում
	Հաշվեքննության օբյեկտի դիրքորոշումը
	Ծանոթագրություն
(ՀՊ մեկնաբանությունը)

	
	
	վերացված է/ վերացված չէ/ ընթացքում է
	Պարզաբանում / Բացատրություն
	

	1
	Նախարարության կողմից չի պահպանվել «Հանրային հատվածի կազմակերպությունների հաշվապահական հաշվառման մասին» ՀՀ օրենքի 6-րդ հոդվածի 1-ին մասով սահմանված պահանջը, համաձայն որի «Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով»:
	ԸՆԹԱՑՔՈՒՄ Է
	Նախատեսվում է մինչև տարեվերջ ամբողջությամբ անցում կատարել հաշվապահական հաշվառման նոր հաշվային պլանով վարմանը:
	Կներկայացվի հաջորդիվ հաշվեքննություններով

	2
	Առկա է անհամապատասխանություն ՀՀ կառավարության 2011 թվականի «Պետության կողմից երաշխավորված անվճար բժշկական օգնություն և սպասարկում իրականացնող` առևտրային կազմակերպությունների ֆինանսատնտեսական հաշվետվության օրինակելի ձևը հաստատելու մասին» թիվ 1058-Ն որոշման 2.1-րդ կետի պահանջների մասով՝ պայմանագրերում ֆինանսատնտեսական հաշվետվություն ներկայացնելու պարտավորության ամրագրումը նախարարության կողմից չի ապահովվել:
	ԸՆԹԱՑՔՈՒՄ Է
	Ըստ էության սահմանված տեղեկատվությունը հավաքագրվում է, սակայն ամբողջական հավաքագրումը և հրապարակումը նախատեսվում է իրականացնել էլեկտրոնային հաշվառման ծրագրի միջոցով:
	ՎԵՐԱՑՎԱԾ Է

	3
	Առկա է անհամապատասխանություն ՀՀ կառավարության 2004 թվականի մարտի 4-ի N 318-Ն որոշմամբ հաստատված գների և նորմատիվների հաստատման կարգի և ԱՆ նախարարի կողմից հրամանով հաստատված գների միջև, այսինքն, ՀՀ առողջապահության նախարարությունում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման գործառույթը չի իրականացվում սահմանված կարգով:
	ՎԵՐԱՑՎԱԾ ՉԷ
	«Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների» գների, այդ թվում առողջապահության նախարարի 20․01․2022թ․-ի թիվ 240-Լ հրամանով հաստատված, հաշվարկներն իրականացվել են համաձայն կառավարության 2004 թվականի մարտի 4-ի թիվ 318-Ն որոշմամբ հաստատված թիվ 2 հավելվածի III գլխով հաստատված կարգի, մասնավորապես  հաշվի առնելով հիվանդանոցային ծառայությունների համար տվյալ բժշկական ծառայությունների համար գործող միջին շուկայական գները: Միաժամանակ հայտնում եմ, որ Առողջության համապարփակ ապահովագրության ներդրման նախապատրաստական  աշխատանքների շրջանակներում առողջապահության նախարարության կողմից արդեն իսկ սկսվել են բժշկական օգնության և սպասարկման ծառայությունների գնագոյացման մեթոդաբանության լրամշակման և գների հաշվարկները դրան համապատասխան իրականացնելու ուղղությամբ»:
	ՎԵՐԱՑՎԱԾ ՉԷ
(Տես սույն եզրակացության 6.1-րդ կետը)

	Առկա է անհամապատասխանություն՝ ՀՀ կառավարության 2014 թվականի մարտի 27-ի N 375-Ն որոշման № 1 հավելվածի 13-րդ կետի պահանջին, համաձայն որի «Նախարարության և ապահովագրական ընկերությունների միջև պայմանագրերը կնքվում են յուրաքանչյուր տարվա համար՝ մինչև այդ տարվան նախորդող տարվա դեկտեմբեր ամսվա ավարտը
	ՎԵՐԱՑՎԱԾ ՉԷ
	Նախատեսվում է կառավարության համապատասխան որոշման փոփոխություն, որով կճշտվեն պայմանագրերի կնքման իրատեսական ժամկետներ: 
	ՎԵՐԱՑՎԱԾ ՉԷ
(Տես սույն եզրակացության 6.4-րդ կետը)

	Առկա է անհամապատասխանություն ՀՀ ֆինանսների նախարարի 13.03.2019թ. թիվ 254-Ն հրամանի Հավելված 2-ով հաստատված հրահանգի «Հիմնարկի կատարած բյուջետային ծախսերի և բյուջետային պարտքերի մասին» /ձև Հ-2/ հաշվետվության լրացման պահանջների 9-րդ կետի, ինչպես նաև «Հիմնարկի դեբիտորական, կրեդիտորական պարտքերի և պահեստավորված միջոցների մասին» /ձև Հ-4/ հաշվետվությամբ սահմանված պահանջների կատարման մասով: Նշված անհամապատասխանությամբ 32,199,6 հազ. դրամի չափով խեղաթյուրվել է վերը նշված հաշվետվությունների (01.01.2022-31.12.2022թթ. ժամանակահատվածի համար) համապատասխանաբար դրամարկղային ծախսի և դեբիտորական պարտքերի (տարեսկզբի) ցուցանիշները:
	ՎԵՐԱՑՎԱԾ ՉԷ
	Վերացված չէ, քանի որ արձանագրված խեղաթյուրումները վերաբերվում են արդեն իսկ ամփոփված և ավարտված ժամանակահատվածներին, սակայն  2023 թվականին վերը նշված հաշվետվությունները ՀՀ առողջապահության նախարարության կողմից ներկայացվում են Հաշվեքննիչ պալատի ներկայացված առաջարկների հիման վրա:
	Հաշվետու ժամանակաշրջանի հաշվետվություններում անհամապատասխանություններ առկա չեն

	Առկա է անհամապատասխանություն ՀՀ ֆինանսների նախարարի 13.03.2019թ. թիվ 254-Ն հրամանի Հավելված 2-ով հաստատված հրահանգի «Հիմնարկի կատարած բյուջետային ծախսերի և բյուջետային պարտքերի մասին» /ձև Հ-2/ հաշվետվության լրացման պահանջների 9-րդ կետի, ինչպես նաև «Հիմնարկի դեբիտորական, կրեդիտորական պարտքերի և պահեստավորված միջոցների մասին» /ձև Հ-4/ հաշվետվությամբ սահմանված պահանջների կատարման մասով: Նշված անհամապատասխանությամբ 88,171,5 հազ. դրամի չափով խեղաթյուրվել է վերը նշված հաշվետվությունների (01.01.2022-31.12.2022թթ. ժամանակահատվածի համար) համապատասխանաբար փաստացի ծախսի և կրեդիտորական պարտքերի (տարեսկզբի) ցուցանիշները:
	ՎԵՐԱՑՎԱԾ ՉԷ
	Վերացված չէ քանի որ, արձանագրված խեղաթյուրումները վերաբերվում են արդեն իսկ ամփոփված և ավարտված ժամանակահատվածներին, սակայն  2023 թվականին վերը նշված հաշվետվությունները ՀՀ առողջապահության նախարարության կողմից ներկայացվում են Հաշվեքննիչ պալատի ներկայացված առաջարկների հիման վրա:
	Հաշվետու ժամանակաշրջանի հաշվետվություններում անհամապատասխանություններ առկա չեն

	Առկա է անհամապատասխանություն ՀՀ ֆինանսների նախարարի 13.03.2019թ. թիվ 254-ն հրամանով հաստատված «Հիմնարկի կատարած բյուջետային ծախսերի և բյուջետային պարտքերի մասին» /ձև Հ-2/ և «Հիմնարկի դեբիտորական, կրեդիտորական պարտքերի և պահեստավորված միջոցների մասին» /ձև Հ-4/ հաշվետվություններում փաստացի ծախսերի և կրեդիտորական պարտքերի արտացոլման պահանջների մասով:
	ՎԵՐԱՑՎԱԾ ՉԷ
	Վերացված չէ քանի որ, արձանագրված խեղաթյուրումները վերաբերվում են արդեն իսկ ամփոփված և ավարտված ժամանակահատվածներին, սակայն  2023 թվականին վերը նշված հաշվետվությունները ՀՀ առողջապահության նախարարության կողմից ներկայացվել են Հաշվեքննիչ պալատի ներկայացված առաջարկների հիման վրա: 
	Հաշվետու ժամանակաշրջանի հաշվետվություններում անհամապատասխանություններ առկա չեն

	8
	Առկա է անհամապատասխանություն պայմանագրով սահմանված գումարների և բժշկական կազմակերպությունների կողմից ներկայացված՝ ՊԱԳ-ի կողմից ընդունված (հաստատված) կատարված աշխատանքների ծավալների միջև` 2,765.1 հազ. դրամի չափով կատարված աշխատանքները գերազանցել են պայմանագրով սահմանված գումարները, որից 242.1 հազ. դրամը 1228 քառանիշ կոդով ծառայությունների կատարման համար, որոնց մասով ընդհանրապես պայմանագրային գումարներ սահմանված չեն եղել:
	ՎԵՐԱՑՎԱԾ ՉԷ
	Վերացված չէ քանի որ, արձանագրված խեղաթյուրումները վերաբերվում են արդեն իսկ ամփոփված և ավարտված ժամանակահատվածներին, սակայն  նշված դիտարկումները հաշվի են առնվել և հետագայում կիրականացվեն սահմանված կարգով:
	ՎԵՐԱՑՎԱԾ ՉԷ
(Տես սույն եզրակացության 6.3-րդ կետը)

	Առկա է անհամապատասխանություն «Հանրային հատվածի կազմակերպությունների հաշվապահական հաշվառման մասին» ՀՀ օրենքի 10-րդ հոդվածի 3-րդ մասի, ինչպես նաև ՀՀ ֆինանսների նախարարի 13.03.2019թ. թիվ 254-Ն հրամանով հաստատված «Հիմնարկի կատարած բյուջետային ծախսերի և բյուջետային պարտքերի մասին» /ձև Հ-2/ և «Հիմնարկի դեբիտորական, կրեդիտորական պարտքերի և պահեստավորված միջոցների մասին» /ձև Հ-4/ հաշվետվություններում փաստացի ծախսերի և կրեդիտորական պարտքերի արտացոլման պահանջների մասով: Նշված անհամապատասխանությունը հանգեցրել է 2021 և 2022 թվականների ֆինանսական հաշվետվությունների 4,714,371.4 հազ. դրամի չափով խեղաթյուրման:
	ՎԵՐԱՑՎԱԾ ՉԷ
	Վերացված չէ քանի որ, արձանագրված խեղաթյուրումները վերաբերվում են արդեն իսկ ամփոփված և ավարտված ժամանակահատվածներին, սակայն  2023 թվականին վերը նշված հաշվետվությունները ՀՀ առողջապահության նախարարության կողմից ներկայացվում են Հաշվեքննիչ պալատի ներկայացված առաջարկների հիման վրա: 
	Հաշվետու ժամանակաշրջանի հաշվետվություններում անհամապատասխանություններ առկա չեն

	Առկա է անհամապատասխանություն Կովիդ միջոցառման շրջանակներում կնքված պայմանագրերի 2.4.1, 2.4.2 և 2.4.4 կետերով սահմանված դրույթների հետ:
Պատվիրատուն՝ ԱՆ, պայմանագրի 2.4.1 և 2.4.2 կետերով պարտավոր է մինչև հաջորդող ամսվա 15-ը ընդունել և ամփոփել Կատարողի կողմից բուժօգնության և այլ ծառայությունների վերաբերյալ ներկայացված հաշվետվությունները և ներկայացնել վճարման, իսկ 2.4.4 կետով սահմանվել է, որ «մատուցված ծառայությունն ընդունվում է Պատվիրատուի և Կատարողի միջև հանձնման-ընդունման արձանագրության ստորագրմամբ»: Պայմանագրի 2.2.2 կետի համաձայն «Կատարողը պարտավոր է յուրաքանչյուր ամսվա համար մինչև այդ ամսվան հաջորդող ամսվա 10-ը ամփոփել և ներկայացնել Բուժօգնության և հարակից այլ ծառայությունների շրջանակներում կատարված աշխատանքների վերաբերյալ հաշվետվություններ»:
	ՎԵՐԱՑՎԱԾ ՉԷ
	Վերացված չէ քանի որ, արձանագրված խեղաթյուրումները վերաբերվում են արդեն իսկ ամփոփված և ավարտված ժամանակահատվածներին, սակայն  նշված դիտարկումները հաշվի են առնվել և հետագայում կիրականացվեն սահմանված կարգով:
	Հաշվետու ժամանակաշրջանի հաշվետվություններում անհամապատասխանություններ / խեղաթյուրումներ առկա չեն

	ԱՆ «Հիմնարկի կատարած բյուջետային ծախսերի և բյուջետային պարտքերի մասին» և «Հաշվետվություն հիմնարկների դեբիտորական, կրեդիտորական պարտքերի և պահեստավորված միջոցների» 01.01.2022թ. դրությամբ ներկայացված հաշվետվությամբ փաստացի ծախսի և կրեդիտորական պարտքերի մասով առկա է 5,126,122.1 հազ. դրամի չափով խեղաթյուրում:
	ՎԵՐԱՑՎԱԾ ՉԷ
	Վերացված չէ քանի որ, արձանագրված խեղաթյուրումները վերաբերվում են արդեն իսկ ամփոփված և ավարտված ժամանակահատվածներին, սակայն  2023 թվականին վերը նշված հաշվետվությունները ՀՀ առողջապահության նախարարության կողմից ներկայացվում են Հաշվեքննիչ պալատի ներկայացված առաջարկների հիման վրա:
	ՎԵՐԱՑՎԱԾ ՉԷ
(Տես սույն եզրակացության 7-րդ մասը)

	Հարկ է նշել, որ ՀՀ առողջապահության նախարարության և «ՎՍ ԳՐՈՒՊ» ՍՊԸ-ի միջև 01.09.2022թ կնքված պայմանագրի տեխնիկական բնութագրին համապատասխան ծառայության մատուցումն ապահովելու վերաբերյալ նախարարության /պատասխանատու ստորաբաժանման/ կողմից ՀՊ-ին ներկայացվել է միայն էլեկտրոնային եղանակով որոշակի նյութեր, որոնք ստորագրված և հաստատված չեն եղել որևէ ֆիզիզկական անձի կամ «ՎՍ ԳՐՈՒՊ» ՍՊԸ-ի կողմից, չկա տեղեկատվություն, թե  ինչ մասնագետներ են ներգրավվել արշավներին և ովքեր են եղել այդ մասնագետները,  թե որ արշավներին է մասնակցել կատարողը, ով է եղել մոդերատորը, արդյոք մոդերատորը որևէ սոցիալական հարթակում 5000 հետևորդ է ունեցել: Հետարշավային մոնիտորինգի, գնահատված արդյունքների համապարփակ զեկույցի վերաբերյալ չկա գրավոր տեղեկատվություն: Նշված պայմաններում նախարարության /պատասխանատու ստորաբաժանման/ կողմից պայմանագրի կատարման վերաբերյալ 04.11.2022թ.-ին տրվել է դրական եզրակացություն և 15.11.2022թ.-ին կատարվել է պայմանագրով նախատեսված գումարի՝ 4,283.0 հազ. դրամի վճարումը: Արդյունքում կարելի է փաստել, որ առկա է ռիսկ տեխնիկական բնութագրով նախատեսված պահանջների ամբողջական կատարման մասով:
	ՎԵՐԱՑՎԱԾ ՉԷ
	Հաշվի առնելով Հաշվեքննիչ պալատի կողմից ներկայացված դիտարկումները, հետայսու, Առողջապահության նախարարության պատասխանատու ստորաբաժանումների կողմից` կատարված ծառայությունների ընդունումը հավաստող փաստաթղթերը էլ ավելի ընդգրկուն և ապացուցողական կլինեն: 

	Կներկայացվի հաջորդիվ հաշվեքննություններով




9. ԱՌԱՋԱՐԿՈՒԹՅՈՒՆՆԵՐ

ՀՀ առողջապահության նախարարությանը՝ ձեռնարկել միջոցներ.
1. [bookmark: _GoBack]ՀՀ կառավարության 2004 թվականի մարտի 4-ի N 318‑Ն որոշմամբ սահմանված բժշկական օգնության և սպասարկման գների հաստատման կարգի պահանջները կատարելու և ոլորտում ծառայությունների համար կիրառվող գների իրավամեթոդաբանական հիմնավորումները հնարավոր սեղմ ժամկետներում ապահովելու համար, 
2. Էլեկտրոնային  առողջապահական համակարգում առկա տվյալներն, այդ թվում  նախորդ ժամանակաշրջաններին վերաբերվող անալիտիկ տվյալներն (ըստ շահառուների) արտածելու հնարավորությունները կատարելագործելու, առկա սահմանափակումները վերացնելու ուղղությամբ, 
3. ԱՐՄԵԴ-ում ինքնաշխատ եղանակով համապատասխան կապ ապահովելու ՀՀ առողջապահության նախարարի հրամանով սահմանվող յոթանիշ և քառանիշ ծածկագրերի ծածկույթների և մուտքագրվող կատարողականներում նշված բուժծառայության անվանումների և գների միջև,
Միաժամանակ, հիմք ընդունելով «Հաշվեքննիչ պալատի մասին» ՀՀ օրենքի 38-րդ հոդվածի 4-րդ մասը, ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը:

